
Optimizmi ju lëviz përpara 

 “Ajo që na  bën të  dijshëm është përgjegjesia për ardhmërinë tonë, e jo kujtimi për të kaluarën” Xhorxh 

Bernard Sho.   

Xhorxh Bernard Sho nuk është Amerikan, por është një nga figurat e mëdha të letërsisë të  Epokës së Re, 

një trashëgimi që mund ta ndajmë të gjithë.   

Mund të duket e çuditshme që me një citat të këtillë hap një tekst ku duhet të jap mendimin tim për 

vitin 2008 dhe për vitin që vjen, mirëpo  mendoj se përmbledh situatën në të cilën gjendemi në këtë 

moment.   Maqedonia me të vërtetë gjendet në situatë ku medoemos duhet të vendosë se a do të 

identifikohet me atë që kthehet kah e kaluara ose kah ardhmëria.  A do të punoni së bashku për të 

siguruar ardhmërinë më të mirë që mundeni për të gjithë qytetarët e vendit, apo do të lejoni që ndarjet 

politike dhe etnike të ju përçajnë dhe të mos ju lejojnë t’i  arrini qëllimet e përbashkëta?  A do të 

identifikoheni me dëshprimin që përjetuat në Bukuresht apo do të tregoni karakterin e vëtrtetë dhe do 

të luftoni për zgjidhje dinjitoze të çështjeve të hapura?    A do të vazhdojnë autoritetet dhe qytetarët të 

jenë të vlerësuar për shkak të të metave të zgjedhjeve në qershor 2008 apo do t’i tregoni botës se 

Maqedonia është shtet ku mbisundon demokracia?    Këto janë sfida të mëdha mirëpo secila prej tyre 

njëkohësisht përfaqëson mundësi për vendin të bëhet i  mençur dhe të sigurojë ardhmëri përparimtare 

në Evropë të tërësishme, të lirë dhe në paqe.   

Vendi im bëri një hap enorm përpara në vitin që po shkon duke  u ballafaquar me një realitet të vështirë 

historik, racizmin dhe trashëgiminë e robërisë.  Në zgjedhjet që tërhoqën vëmendjen e gjithë botës, 

Barak Obama fitoi bindshëm dhe me 20 janar, 2009 do të bëhet presidenti i 44 i Shteteve të Bashkuara.  

Edhe pse kjo ngjarje e rëndësishme përfaqëson goditje të madhe për racizmin në Shtetet e Bashkuara, 

asesi nuk do të thotë se problemi është zgjidhur.  Edhe ne do të duhet të vazhdojmë me punë dhe të 

marrim përgjegjësi për ardhmërinë tonë. 

Zgjedhja e Barak Obamës ka rezultuar me shprehje të komenteve positive për Shtetet e Bashkuara nga 

shumë vende në botë, duke përfshirë edhe vende që nuk llogariten si miq të afërt.  Ne, si shtet, duhet të 

kemi kujdes dhe të mos përqëndrohemi në “kujtimin për të kaluarën” – zgjedhjet, por në vend të kësaj 

të shfrytëzojmë këtë vullnet të mirë dhe të përqëndrohemi në sfidat e mëdha me të cilat ballafaqohet 

bota, përfshirë krizën aktuale ekonomike, kërcënimin e vazhdueshëm nga terrorizmi dhe përpjekjet për 

të kontrolluar ndryshimet klimatike.  Secila nga këto sfida është globale për nga natyra dhe për t’i 

tejkaluar do të jetë e nevojshme që të punojmë se bashku me vendet e botës.   

Në fund, dëshiroj të them se jam optimist për vitin që vjen.  Ndoshta është ashtu për shkak se ish shefi 

im, Kolin Pauell, vazhdimisht na përkujtonte se “Opimizmi shumëfishon fuqinë”.   Unë mendoj se ai ka të 

drejtë dhe e di se do të duhet të punojmë së bashku në muajt dhe vitet që vijnë për t’u ballafaquar me 

sfidat lokale dhe globale.  Besoj se në rast se e kemi mençurinë për të bërë këtë në vend se të kthehemi 

kah e kaluara për të definuar vetëveten, do të jemi në pozitë më të mirë një vit më vonë dhe do të kemi 

ndermarrë një hap të madh përpara kah sigurimi i një ardhmërie më të mirë për gjeneratat që vijnë.   

